КОМИ РЕСПУБЛИКАСА ПЕЧАТЬ ДА ЮÖР СЕТАН АГЕНТСТВО ЙЫЛЫСЬ ПОЛОЖЕНИЕ
Панас

Коми Республикаса печать да юöр сетан агентство лоö Коми Республикаса олöмö пöртысь власьт органöн, коді олöмö пöртö печать да юöр сетан, телерадиовещание, издательскöй да полиграфия юкöнын государственнöй политика.

Агентстволöн медшöр могъяс

печать да юöр сетан, телерадиовещание, издательскöй да полиграфия юкöнын государственнöй политика олöмö пöртöм;

юöр сетан да йöзкöд йитöд кутан средствояслысь, телерадиовещаниелысь материально-техническöй база сöвмöдан, выльмöдан, уджöдан юкöнын законодательствоöн индöм пöрадок серти мероприятиеяс лöсьöдöм да олöмö пöртöм.

Агентстволöн медшöр удж
Агентство сылы индöм могъяс серти олöмö пöртö татшöм удж:
урчитöм пöрадок серти участвуйтö печать да юöр сетан, телерадиовещание, издательскöй да полиграфия юкöнын законодательство бурмöдöм кузя вöзйöмъяс дасьтöмын;

сетö Коми Республикаса Правительстволы видлалöм вылö республиканскöй, карса, районнöй газетъяслы да журналъяслы, телерадиовещаниелы да юöр сетан средствояслы, издательствояслы государственнöй отсöг сетöм кузя вöзйöмъяс;

нуöдö печать да юöр сетан средствояс, телерадиовещание, небöг лэдзан да полиграфия юкöнын правовöй, экономическöй, социальнöй, техническöй мытшöдъяслысь анализ, лöсьöдö найöс бырöдöм кузя вöзйöмъяс да сетö видлалöм вылö урчитöм пöрадок серти Коми Республикаса Правительстволы;

артмöдö юöр база йöзöс юöртан средствояс йылысь, кодъяс олöмö пöртöны ассьыныс уджсö  Коми Республика мутасын;

олöмö пöртö Россия Федерацияса законодательство да Коми Республикаса законодательство серти мукöд удж. 

